
Xujun x1 Kits'inkjihi nda postru
Pablo xuta ninku Galacia

B'i ts'in kikjanifiaha Pablo xuta ninku xi tjin ante
Galacia

1 An Pablo, an xi kama nku nda postru at'aha Je-
sucristo kitsja xana ko Ntia Na'mind xi kits'inkj'aiya
ngaha ra Jesucristo ngabayoo. Najmi xuta Kitsja
xana ko y'éxdna. 2 An ko ta ngayjee ja nts'eé
Xi tjintukona ei tin'ekjiihi Xujuin jun xuta ninku
Galacia.

3 Kas'enuu kjuanda ko kjuajyu xi tsjana Ntia
Na'mina ko Nda Ntiand Jesucristo. 4 Kui xi kitsja
yjoho nga k'ienntjaihind at'aha ngatitsun tjinna.
B'a kits'in tu xi ts'iin ndaihina asunnte ch'onk'un xi
kich'aa nd'ai. Kitsja yjoho xi nku ts'in kama mjehe
Ntia Na'mina.

5 jKas'ehe Ntia Na'mind kjuachanka santaha tu
nkjéhé ni! B'a katuma.

B'i ts'in tsakuya Pablo nk'ie nga tu nku én nda
tsuhu Jesucristo xi tijia
6 Tu b'aha tu mana nk'ie nga kutjuhu tibankin
t'axthuun Ntiand xi j'djinnuu ko xi Kitsjanuu
kjuanda xi sakujinnd Jesucristo. Tin'ekjohoon
kj'al én xi incha tsu joo nga kui xi én nda tsuhu
Ntiand. 7 Tunga najmi tjihin kj'ai én nda tsu. B'a
tixian at'aha tjin xi tits'inndyjajinnuu ko mjehe nga
ts'iink'Ontjaiya én nda tsuhu Jesucristo.
8 Tsa tjin xi najmi b'a ts'in k'uénjjminuu én nda
tsuhu Ntiana xi nku ts'in y'enijmii, kui xi najmi

nda katuma nginkun Ntiana. B'a ta katumani
tsa jin kj'ai ts'in k'iénjjmij ko tsa nku ntitsje xi
nibaha ndjigjmi jan. 9Ja b'a kixinnuu nga tjuhun
ko b'ahd ta tixin ngdhanuu nd'ai. Tsa tjin xi
k'uénijminuu nku én nda tsuhu Ntiana xi kj'ai nga
xi kin'ekjohoon, kui xi najmi nda katuma nginkun
Ntiana.

10;,Y4 xi mjena nga nda ts'in kuasena nd'ai? ¢A
Xuta a ra Ntiana? ¢A ra tibangisjaind nga tsjaha
kjuatsjo xuta? Tsa mjena nga tsjaha kjuatsjo xuta,
ja najmi ta Cristo tits'inxat'aha ra ma.

B'i ts'in tsakuiya Pablo xi nku ts'in kama nku nda
postruhu Jesucristo

11 Tixinyanuu ni xu'bi, ja nts'e. En nda tsu xi
tib'enijmid, najmi éhen xuta niu. 12 Najmi xuta
kitsjana éen ko ta ndaha najmi xuta tsakuyana.
Jesucristo kikjihin y'éjfia chjina éen.

13 Ja yo xi nku ts'in tsdtejila nistjin nk'ie.
Kikienkjan Ntiana xi nku ts'in tijiiaha xuta xi
ntje judio tjehen ra. 'Yun kitsjennki unkie xuta
ninkuhu Ntiand. Kama mjena nga ts'inkjé Kkai.
14 Xi nku ts'in tijiiaha xuta judio nga k'uéntu
nginkun Ntiand, an xi 'yun nk'a kitsjehen nkjin
ja judio xi ta fija kama chdka. Ngayjehe k'an
kits'intjusan sin chaha ntje chana.

15 Kintehe ni nga Kkitsian, at'aha chanka
kjuandaha Ntianda, y'éjia t'axinna ko j'@jinna.
Chuba nk'ie nga kama mjehe 16 tsakuchjina Ntihj,
tu xi K'uenijmihj ra én nda tsuhu xuta xi najmi
ntje judio tjehen ra. Ko nk'ie nga tsakuchjina Ntihi,
najmi xuta ngjingjasjaiyaha. 17 Ta ndaha najmi
ngjia nanki Jerusalen, tsa ngjisehe ja postru xi

tjun nga an. Ante Arabia ningjia. Askahan kik'Oya
ngahana nanki Damasco.

18 Askahannk'ie ngajaj'ajannu, ngjia Jerusalen
nga ngjisehe Pedro. Tj'ion nistjin ts'andayana yo
nga tsatejiiaka. 19 Najmi kikie ja postru xingisoo.
Nkuhu Santiago kikie, kui xi nts'e maha Nda
Ntiana Jesu. 20 {Ntiand be nga najmi tib'anachanuu
ni xi tib'et'a xujunnuu ei!

21 Askahan ngjia ante Siria ko ante Cilicia. 22 Kui
chubo najmi bena xuta ninkuhu Cristo xi tjin ante
Judea. 23 Tu incha behé nk'ie nga b'a kitsu én:
“Nda xi kitsjennki unkie rund nk'ie, kui ru xi ja ta
tib'énijmi nd'ai én nda tsu xi s'ejinnd, én xi kama
mjehe nga ts'iinndyja nistjin nk'ie.” 24 B'a ts'in,
ngat'aha ni xi kamat'an, incha Kkits'inkiehe yjoho
nga Ntiand xi 'yun chénka.

2

B'i ts'in Kkitsuiya Pablo xi nku ts'in incha
kits'inkjathin ja postru xingisoo

1 NKk'ie nga ja j'a te fiju nu ta ngjihi ngdhana
Jerusalen. Ngjikona Bernabe ko ta ngjika Tito.
2Ngjia at'aha Ntiana tsakuchjina nga tjihin nga b'a
ts'ian. Yo kinchjanijmiko t'axian ja xi yaha nga
kui xi ja k'akuhu xuta ninku. Kixinyaha xi nku
ts'in tib'enijmihi én nda tsuhu Jesucristo xuta xi
najmi ntje judio tjehen ra. B'a kits'ian tu xi najmi
ndyjaha xa xi tits'ian.

3 Tito, nda xi tjenkona xi najmi ntje judio tjehen
ra, najmi kin'e kjua'yuhun nga n'ehe ni circun-
cision, 4 ndaha tsa jas'enjinni k'ua xi ja nts'eé
kits'in ma mafia yjoho. Kama fijajinni tu xi tsase

mafiaha xinku ts'in id Xi s'ejinna Jesu Cristo najmi
tijiianena Kjuatéxuma xi kin'ekjas'ehen Moise nk'ie.
B'a kits'in joo at'aha mjehe nga ts'iln mana xuta
musuhu kjuatéxumoo. > Tunga ndaha ichi najmi
kik'ainteihi, ataha mjeni nga xi nku titsu én nda
tsuhu Ntiand, kuihi xi ngjuaindju ajinnuu.

6 Maha ja xi yaha nga kui xi ja k'akuhu xuta
ninku, najmi y'ésuhun ni xi tib'enjjmia. Tsa ja
k'aku niu a ra najmi, najmi an be. At'aha tu nku
chubanahd nginkun Ntiand. 7 Incha kamankjihin
nga Ntiana Kkitsja xdna nga xuta xi najmi ntje judio
tjehen ra k'uenijmihi én nda tsuhuy, xi nku ta ts'in
kik'ai xdha Pedro nga kui xi k'uénijmihj xuta xi ntje
judio tjehen ra. 8 At'aha xi tits'inchjéhen Pedro nga
kama nda postru ajihin xuta judio, ta tits'inchjénna
nga kama nda postru ajihin xuta xi tjin asunntee.

9 Incha kamankjihin Santiago, Pedro ko Jua,
xi yaha xi nkuhu ja k'aky, nga Ntiana Kitsjana
kjuanda xu'bi. Incha kitsjani ntsja nga b'i ts'in
y'ejilaj nga an ko Bernabe n'ei xdha Ntiana ajihin
xuta xi najmi ntje judio tjehen ra ko nga kui
incha ts'lin xaha Ntiana ajihin xuta xi ntje judio
tjehen ra. 19 Nku tutuhu ni xu'bi xi tsankini, nga
katj'aitsjenni Xuta X'an, ni xi ngayjehe k'an ja nd'ai
tits'intjusuhunna.

B'i ts'in kitstiya Pablo xi nku ts'in b'a kitstihu
Pedro nga najmi nda Kits'in
11 NKk'ie nga tsichu Pedro nanki Antiokia, ankjin
ankjin b'a kixihin nga najmi nda tjin ni xi tits'in,
at'aha jé tjehen ra ni xi kits'in. 12 Kintehe ni nga
incha tsichu yo k'ua ja xi mako Santiago, titjun
tikjineko maha xuta xi najmi ntje judio tjehen ra.



Ga.2:13 \Y Ga.2:17

Tunga nk'ie nga tsichu joo, as'ai kikjexin yjoho
Pedro ko ngji t'axin. Kitsankjun ja xi tsu nga ta
tjthin nga n'ehe ni circuncision ja xi najmi ntje
judio tjehen ra. 13 As'ai ja nts'eé judio xingisoo ta
jokits'in éhen xi nkuhu Pedro. Santaha ko Bernabe
ta kama k'un nga Kits'in jo éhen.

14 Kikie nga najmi kixi tiincha fiko én nda tsuhu
Ntiana xi nku ts'in tjehen ra éen, as'ai b'i kixihin
Pedro nginkun ngayjee xuta: “Ji xXi ntje judio
tjehen ri ko tinchin xi nku ts'in tjintu Xxuta xi najmi
ntje judio tjehen ra, najmi xi nku ts'in tjintu xuta
Xi ntje judio tjehen ra. Kui nga, ¢4 mjehe ri n'e
kjua'yahun ri xuta xi najmintje judio tjehenranga
k'iéntuhu xi nku ts'in tjintu Xuta xi ntje judio tjehen
ra?”

B'i ts'in tsakuya Pablo nk'ie nga xuta judio ta
bichu ma naxu nginkun Ntignd tu ngat'aha nga
Jesucristo s'ejihin

15]Jin xi xuta judio nga kitsiin, najmi tintsubajiin
ngatitsun xi nkuhu xuta xi tjin asunntei. 16 Tunga
yanii nga naxu bichu ma xuta nginkun Ntiana
tu ngat'aha nga s'ejihin Jesucristo, najmi tu
ngat'aha ni tsa tits'intjusun ni xi tjit'a kjuatéxuma
xi kin'ekjas'ehen Moise. Kui nga ko ta jin kin'e
s'ejihinni Cristo Jesu tu xi naxu kuichu mahani
nginkun Ntiand tu ngat'aha nga s'ejinni Cristo,
najmi tu ngat'aha tsa tin'etjusuin ni xi tjit'a
kjuatéxumoo. = At'aha ndaha nku xuta najmi
naxu kuichu ma nginkun Ntiand tu ngat'aha
tsa tits'Intjusun ni Xi tjit'a kjuatéxumoo.

177]in xi xuta judio ta tibinchisjai nga naxu kuichu
mai nginkun Ntiand ngat'aha ni xi Kits'in Cristo.

Tunga nk'ie nga b'a tin'ei, tiyani Xi nkdhu xuta
ngatitsun. ¢A kui xi tsuhu ra nga Cristo y'éjiiajinni
ngatitsuun? jNajmi! jNdaha tsa mi yjehe! 18 Tsa
ta ts'thin ngdhana ni xi ja y'ejiia t'axian, nk'iehé
nga ta ahan tits'in ma suba yjona nku nda xi tjihin
jé. 19 At'aha kjuatéxumoo tsayahana. Kjuatéxumoo
Xi b'a Kits'lnna, tu xi ngat'aha Ntiand kuatejiia
tik'uhunna nd'ai.

20 T'a kruu tsayaka Cristo. Najmi ta an tiijfia
tik'un sahana. Cristgho tijfia tik'unjinna. S'ejinna
Ntihi Ntiand xi kits'intjona ko Kits'inkjas'enntjaihina
yjoho. B'a ts'ian nga tiijfia sa asunntei. 21 Najmi
ts'in t'axidn kjuandaha Ntiana. At'aha tsa
kjuatéxumoo maha ts'ln nga naxu ma xuta
nginkun Ntiand, kui xi tsuhu ra nga tu kjuandaha
k'ien Cristo.

3

B'i ts'in kitstiya Pablo ni xi kits'inkohg Espiritu
xuta Galacia

1Tun xuta Galacia, ja b'a nkjun ts'in nchinihinu!
¢Ya ts'anachanuu? Kis'ejfia chjinuu xi nkuhu tsa
tunkun kiyakohonu xi nku ts'in kis'et'a kruu Je-
sucristo. 2 Nku ni mjena kuasjdiyanuu. ¢Nka
ts'in kin'ekjaihin ruu Espirituhu Ntiana? ;A at'aha
kin'etjusun ni xi tjit'a kjuatéxumoo a ra at'aha ni
nga kis'ejinnuu én nda tsu xi kinu'y6?

3 ¢A tu xi nchininui? Nga titjuhun ni Espirituhu
Ntiana tsasinkonuu xi nku ts'in kuintsuboo
nginkun Ntiand, tunga nd'ai, ;4 jun suba b'a
tin'ehenu? 4 ¢A tu kjuandahd nkjin kjuanima
tsitjajiun? jKutsa tu kjuandaha b'a kama! 5 Ntiana

tsjdnuu Espirituhu ko ts'in kjuankjun ajinnuu.
¢A b'a maha? ;A at'aha tin'etjusun ni xi tjit'a
kjuatéxumoo a ra at'aha ni nga s'ejinnuu én nda
tsu xi kinu'y6?

B'i ts'in tsakuya Pablo nk'ie nga naxu tsichu
ma Abraham nginkun Ntiana nk'ie nga kis'ejihin
Ntiana

6 Abraham bi kis'ejihin Ntiand. Kui niu xi
kits'inchjihj ra Ntiand nga nku nda xi naxu kama
Abraham. 7 Kui nga katumankjihinnuu nga xuta
xi s'ejihin ra Ntiana, kuihi xi ntjehe Abraham.
8 Kis'et'a éhen Ntiand xi mda nga Ntiana tsjdha
nga naxu kuichu ma xuta xi najmi ntje judio
tjehen ra tu ngat'aha nga Ntiand s'ejihin. Ntiana
kitsuya titjuhun Abraham én nda tsuhu nk'ie nga
b'i kitsuhu: “Ts'inchjéhen tu xi tu ngat'ahi nda
kamat'aihin ngayjee naxinanta xi tjin asunntee.”
9 Kui b'a maha, xi s'ejihin ra Ntiana nd'ai, Ntiana
ta nda ts'inkoho xi nku ts'in nda kits'inko Abraham
xi kis'ejihin nk'ie.

10 Ngayjee xi tikuyd nga kuichu ma naxu
nginkun Ntianad at'aha tits'intjusun ni Xi tjit'a
kjuatéxumoog, kui xi tijianehe nga najmi nda kama
nginkun Ntiand tsa najmi ts'lintjusun ngayjee
kjuatéxumoo. At'aha b'i ts'in tjit'a: “Najmi nda
nginkun Ntiand ngayjee xuta xi najmi ts'iintjusun
tehente nga nkunku ni xi tjit'a xujun kjuatéxumoo.”
11 Ko tijfia chji chji nga ndaha nku xuta najmi
naxu bichu ma nginkun Ntiand tu ngat'aha tsa
ts'Intjusun ni xi tjit'a kKjuatéxumoop, at'aha b'i ta
ts'in tjit'a ya: “Xi ja naxu nginkun Ntiana tu
ngat'aha nga s'ejihin k'uéjfia tik'un.” 12 Najmi

b'a titsu kjuatéxumoo: Xi s'ejihin Ntiand kui xi
k'uéjiia tik'un. B'i ni titsu: “Xi ts'iintjusun ni xi tjit'a
kjuatéxumoo, kui ni nihi xi ts'iink'iéjfia tik'uhun.”

13 Cristo y'échjintaind. Ngajond Kits'in ma yjoho
nku ni xi najmi nda nginkun Ntiana tu Xi ts'iin
ndaihind kjua'un xi nchjanijmiyaha kjuatéxumoo.
At'aha b'i ta ts'in tjit'a ya: “Tu yahda ni xi tsjén
tjenb'ankit'a nku ya nga n'ek'ien, kui xi najminda
katuma nginkun Ntiand.” 14 B'a Kkits'in Cristo tu
Xi Ntiana ts'ithin nga nda kamat'ain xuta xi tjin
asunntee xi nku nga kitsuya titjuhun Abraham, ko
tu xi n'ekjaihin raad Espirituhu Ntiand xi Kitsuya
titjun nga tsjaha xi s'ejihin.

B'i ts'in tsakuya Pablo nk'ie nga najmi
ts'ink'Ontjaiya Ntiand ni xi y'énda nk'ie

I5Junjants'e, k'uejfid chubayanuu nku ni. NK'ie
nga tjin xi b'énda nku ni ko basinnehe ntsja xujun,
najmi ta ch'a ma banganehe ni xi tjit'oo ko ara tsa
k'uésun saha. 16 Ntiana Kkitsuya titjuhun Abraham
ni xi tsjaha kui ko ntje xi s'ehe. Najmi b'a titsu éhen
Ntiana tsa nkjin maha ntjehe Abraham. B'a nititsu
nga nku ichi maha. “Ntje xi ts'i”, titsu. Kuil ntje, kui
xi Cristo.

17 Kui ni xu'bi xi mjena xinnuu nga b'a tixian.
Ni xi y'éndako Ntianad Abraham najmi maha
ts'inndyjajnu nku kjuatéxuma xi j'ai s'ejiia fju
unchan ko katé nu askahan. Tsa nixi b'a kamaha,
kindyja ni xi kitsa Ntiand nk'ie. 18 At'aha tsa
kjuatéxumoo y'aha ra ni xi tsjand Ntiana, ja najmi
ta én xi kitsuya titjuhun Ntiana xi y'aha ra ni xi tsja.
Tunga b'aha kitsu titjuhun Ntiana Abraham nga tu
tsjaha ra niu.

B'i ts'in tsaktiya Pablo xd xi tjihin kjuatéxumahga
Ntiana

19 Kui b'a maha, ¢ma xi kui xaha kjuatéxumoo?
J'ai s'ejfia tu xi skuehe xuta nga ngatitsun ni
xi tiincha ts'in. Kui x4 xi kis'ehe santa nkuhu
nga kis'ejia ntjehe Abraham, kui ntje xi tjihin
nga ts'iinkjathin ni xi Kitsdiya titjun Ntiand nga
tsjaha. Ko najmi ntsja Ntiana Kkitsjaha ra xuto
kjuatéxumoo. Tu Kits'ink'atiyahd. Ntitsjee ko Moise
kits'inchjén nga b'a kits'in. 20 Tunga nk'ie nga
kinchjako Ntiana Abraham, najmi Kits'ink'atiya
éhen.

21 Kui b'a maha, ¢a tifi kontrahd ra kjuatéxumoo
ni xi kitsihu Ntiand Abraham? jNajmi! jNdaha
tsa mi yjehe! At'aha tsa kis'ejfia nku kjuatéxuma
xi kamaha ts'iink'iéntu tik'un xuta, nk'iehé kama
ts'linchjén xuta kjuatéxumoo ko b'a ts'in kuichu ma
naxuhu nginkun Ntiand. 22 Ni xi titsu ni éhen
Ntiana, nk'ie nga ngatitsuun tji'yuhun ngayjee
xuta, tu xi xuta xi s'ejihin ra Jesucristo, kui xi
ts'iinkjaihin ni xi kitsu Ntiana nga tu tsjahda ra xi
s'ejihin.

23 S'ejinnd Jesucristo nd'ai, tunga kintehe ni
nga kis'ejiia chji Jesucristo, kjuatéxumoo tji'ydhun
fd. 24 Xi nku joyaha nku nda musu xi kjebénki
janti xi, b'a ts'in ngjikond Kkjuatéxumoo nginkun
Cristo tu xi s'ejihinna ko b'a ts'in naxu kuichu
mahand nginkun Ntiand. 25 Tunga nd'ai, nk'ie nga
ja s'ejinnd Jesucristo, ja najmi ta machjéhennd xi
kjébénkina.

B'its'intsakuya Pablo nk'ie ngafid xintihi Ntiand
nd'ai

26 Ngatentoo ja ntihi Ntiand mahanu nd'ai,
at'aha s'ejinnuu Cristo. 27 Ngatentog kisaténtdjiun
Cristo ko Cristo tintsubajiun. 28 Najmi chumi ni
ts'ithin ya xi ntje judio tjehen ra ko ya xi najmi
ntje judio tjehen ra, ya xi musu xi kich'atse ko
ya xi ndaihj yjoho, ya xi x'ihin ko ya xi chjuthun.
At'aha nkuhu makgo Cristo Jesu, kui nga nku
chubahanu nginkun Ntiand. 29 Tsa Cristo ts'enuu,
ntjehe Abraham tjehennuu ko n'ekjohoon ni xi
kik'inya titjuhun Abraham.

4

1 B'i ts'in Xinyanuu ni xi tixian. Ntihi nku nda
ts'linkjaihin ni xi ts'e na'mihi santaha nga kama
cha. NK'ie nga ndyja saha, b'a ta joya xi nkuhu
nku nda chi musu xi kich'atse, ndaha tsa kui ts'e
ngayjee ni xi tjthin na'mihi. 2 Tjin xi kunntdha
ko tjin xi ts'in kuenta ni xi machjéhen. Tunga
nk'iehé nga b'a kuitsu na'mihi nga najmi b'a ta
ts'in k'uéjiiaha, ja ndaihi yjoho.

3 B'a ta kamat'adn ko fid. NK'ie nga najmi kjee
yaa Nda Ntiand, ni xi ts'e asunntee tsatéxumana.
Kamaa xi nkuhu musu xi kich'atse. 4 Tunga
nk'ie nga tsichu nistjin xi y'éjila Ntiand, Kits'in
niba Ntihj. Kitsihin nku tachjuun ko kis'ejfianehe
kjuatéxumog nkuhu nga kitsin. 5 B'a Kkits'in Ntiana
tu xi y'échjintjaihi Xuta xi tijiianehe kjuatéxumoo, tu
xi ko ta fia Ntiana ts'iin mahana ntihi.

6 At'aha ja ntihi Ntiand mahana nd'ai, kui nga
Ntiana Kits'in nibaha ajin animand Espirituhu
Ntihi, xi: “jJi Na'mi ichi!”, tsuhu Ntiand nga
nchjako. 7 Kui b'a maha nd'ai ja najmi ta xuta
musu xi kich'atseheni. Ntihi ni Ntiand ji nd'ai. Ko

tu ngat'aha nga ji xi ja ntihi Ntiand, kui nga ta
n'ekjaihin ri ni xi tsjaha ra Ntiana ntihi.

B'i ts'in kitsuiya Pablo nk'ie nga tu b'ahd tu maha
ni xi tits'in xuta ninku xi tjintu ante Galacia

8 Nistjin nk'ie, nk'ie nga najmi kjee yo Ntian4,
nkjin tikjd ntia xi najmi Ntianad tsatéxumanuu.
9Tunga nd'ai ja yo Ntiand, nk'ie nga kjuaxihi Ntia
nind xi benuu. Kuinga, ;nku ts'in ta tin'ek'Otjiyak'tin
ngahanu ni xi najmi tjihin nga'yun, ni xi najmi
chumi ni chjihi ra? ;A mjehénuu nga ta kuatéxuma
ngahanuu ntia xi najmi Ntiand? 10 At'aha k'ua
nistjin ko sa ko s'i ko nu tiyankjun. 11 Tu b'aha tu
mana. Kutsa xa tiyahd Kkits'ian ajinnuu, tjin nga
xian.

12 Tibankinuu, ja nts'e. Kas'eyanuu xi nkuhu
an. At'aha an bi ja tjiyana xi nkdhu jun. Na-
jmi b'a tixian tsa at'aha tsa tjin ni xi kin'enu.
13 Xi nku ts'in ja yo, nga tjuhun najmi nda tjinna
nk'ie nga ngjik'ienijminuu én nda tsuhu Jesucristo.
14 Ko ndaha tsa kjuasti kitsjanuu ngat'aha ch'in xi
kisaténa, tunga najmich'ohon ts'in kichasenu ko ta
ndaha najmi kin'e t'axinnd. Tu sa ni kin'ekjainnu
xi nkuhu tsa nku ntitsjehe Ntiana an, xi nkuhu
tsa Cristo Jesu kikjin xi kin'ekjohoon. 15 Kui nga,
¢ma ngjihi ra ngayjee kjuatsjo xi kis'ejiiajinnuu
kui nistjin xu’bo? At'aha kama xinya kixia nga

santaha kama k'un kai nga kin'esjo tunkun nga
kik'ainu kui nistjiun. 16 Kui b'a maha, ¢a nda
kontranuuhu an nd'ai tu ngat'aha nga tixinyanuu
ni xi naxu tjin?

17 Nda ts'in basenuu ja xi mjehe nga ko
kjuatéxumoo ch'oo, tunga najmi ngandanuu nga

b'a tiincha ts'in. At'aha ni xi mje nihj joo nga n'e
t'axthiin xinkia, tu xi kui joo nda ts'in chaseheruu.
18 Nda tjin nga nda ts'in basehe xinkjin xuta.
Na bi, tehente b'a n'eé, najmi tu nku nk'ie nga
tijjflajinnuu. 19 Mjena jun xi nkuhu tsa ntina
mahanu. Nk'ie nga najmi kjee b'a ts'in s'eyanuu xi
nku ts'in tjiyaha Cristo, ti'baind kjuanima xi nkuhu
kjuanima xi f'ajin nku tachjuun xi tib'éntaha nti.
20 ;A b'a uhun kjua nga najmi yo tiijfiajihinnuu
nd'ai tu xi kuinchjakg sisihinnuu kai! Najmi ta
behena nku ts'innuu, at'aha tu b'aha tu mana ni
Xi tin'o.

B'i ts'in y'éjfia chubaya Pablo nga tsaktiya ni xi
y'énda Ntiand nk'ie

21 T'inyanu ma, jun Xi mjenuu nga s'ejiianenuu
Kjuatéxuma xi kin'ekjas'ehen Moise. ¢A najmi
kjehé nu'yo ni xi tjit'a yo? 22 B'a titsu nga jo nti
kis'entuhu Abraham, nku xi kitsihin na musu xi
kich'atse ko nku xi kitsihin chjuthun. 23 Kitsin
ntihi na musu xi kich'atsee at'aha kikjantuko
xinkjin joo, tunga kitsihin ntihj chjuthun Abraham
at'aha Ntiana ja b'a kitsuhu nga nku nti tsjaha.

24 Ni xi tixinnuu, b'i ts'In tijia chubayand. Nga
joo ni xi y'éndako Ntiana xuta xi ts'e, kui xi nga joo
jminchjiun. Nixi tjun y'énda Ntiana naxi Sinai, kui
Xi na xi tjuun. Kui xi 'mi Agar ko ntihi no, kui xi
ma xuta musu. 25 Na Agar, kui xi naxi Sinai xi tijfia
ante Arabia. Kui xi nku joyaha nanki Jerusalen xi
tijiia nd'ai. Xuta musu xi kich'atse kui ko ntihi.

26 Ni tsetse xi y'énda Ntiand, kui xi chjuthun
Abraham. Kui xi nku joyaha nanki Jerusalen xi

tijiiank'a jan. Ndaihi yjoho ko ta ndaihi yjoho ntihi,
kui xi fia. 27 At'aha b'i ts'in tjit'a éhen Ntiana:
Kat'etsjohi ji tachjuun nti xi najmi t]1h1n nti.
Chajnutsin jixinajmi yaixinku ts'in niba chjintihi

nti,
At'aha 'yun s'e saha nti tachjuun xi kis'ejfia masen

nga tachjuun xi tijfiaha X'in.

28 Jun ja nts'e, jun xi nkuahu Isaac. Jun xi nti xi
kitsuya titjun Ntiand nga tsjdha Abraham. 29 Tunga
xi nku kama nKk'ie, b'a ta tima nd'ai. Nti xi Kkitsin
tu ngat'aha nga kikjantuko xinkjin j6o, kui xi kit-
sjennki unkie nti xi kitsin xi nku ts'in mjehe Es-
pirituhu Ntiand. 30 Tunga, ¢nku titsu éhen Ntiand?
B titsu: “Tiyutjennki na musu xi kich'atsee ko
ntihi. At'aha ntihi na musu xi kich'atsee najmi
kama sakut'aha ni xi ts'iinkjaithin ntihi chjuthun
Abraham.” 31 Kui b'a maha, ja nts'e, najmi ntihi na
musu xi kich'atsee fid, ntihi ni na xi ndaihi yjoho

na.
>
B'its'in tsaktiya Pablo nk'ie nga Jesucristo Kits'in
ndaind kjuatéxuma xi kin'ekjas'ehen Moise

1 Cristo Kkits'in ndaind ni xi tijianend tu xi
kuinima ndaihind. Kui nga ndja tinchahanu ko
najmi tu 'bainto tsa tu mi nihi ni xi ta k'ué'yun
ngahanuu.

2 Tasinfijuntd. An Pablg b'a tixinnuu. Tsa n'enuu
ni circuncision, najmi sakunuu ni xi mjehe Cristo
nga tsjanuu. 3 Ta ts'inkj'ditsjen ngadhanuu nga
ngayjee xi n'ehe ni circuncision, kui tjihin nga
ts'iintjusun ngayjee ni xi tjit'a kjuatéxumoo. 4 Xi
tibangisjai nga naxu kuichu ma nginkun Ntiana

tu ngat'aha nga tits'intjusun kjuatéxumoo, kui suba
suba ngji t'axihin Cristo. Najmi ta tijfiajihin
kjuandaha Ntiana. 5 N4 bi tijfiajinnd Espirituhu
Ntiana ko tichuyda nga naxu kuichu maa nginkun
Ntiand tu ngat'aha nga Cristo s'ejinnd. 6 Nkuhu
makaa Cristo Jesu. Najmi ta chjihj ra tsa kin'ena ko
tsa najmi kin'end ni circuncision. NK'ie ni s'ejinna
Ntiand, kui ninihi xi chjihi ra ko kui xi bakuyana xi
nku ts'in n'etjda xinkia.

7Nga tjuhun nda ts'in tintsuboo, tunga, ¢ya xi
y'éch'onyu nga najmi ta tinu'ya'éhen ruu én xi naxu
tjin? 8 En xi tinu'y6 nd'ai najmi nginkun Ntiana xi
j'djinnuu nibaha ra. 9B'i tsu xuta: “Kutin na'yu san
ts'insanyje na'yu ninkuon.” 10 Behe k'an nginkun
Ntiana nga najmi kj'ai ts'in n'enkjintak'un ngat'aha
ni xi tixinnuu. Tu yaha ni xi tits'inndyjajinnuu ni xi
kis'ejinnuu, Ntianad ts'iinnijéhe.

1174 nts'e, tsa an xi k'uenijmihina nga tjihin nga
n'ehe ni circuncision xuta xi s'ejihin Jesu, najmi ta
k'iléma tjenki unkiehena joo b'a. Ko b'a ts'in najmi
incha kama stihi ra nk'ie nga k'uenijmia Cristo
Jesu xi K'ient'a t'a kruu. 12]J4 xi tits'inndyjajinnuu,
xi mjehe nga kuichdt'o yjonintenuu nga n'enuu ni
circuncision, jtu saha katatet'ayje ma nkjuhun ma!

13 Jun ja nts'e, Ntiand j'djinnuu tu xi kama
ndathinuu ntia xi najmi Ntiand, xi tsatéxumanuu
nk'ie. Tunga ndaha tsa ja ndainuu yjonuu, najmi
tijilandainuu nga n'go ni xi kuinchjaha animanuu.
Tu sa ni tu ngat'aha kjuatjo xi tjinnuu, b'i ngjan
tisinkoo xinkiu. 14 At'aha ngayjee ni xi tjit'a
kjuatéxumoo nkuhu bichu majihin kjuatéxuma
xu'bi: “N'etjoi xutahi xi nku ts'in tjohi yjohi.”

15 Tunga tsa ta jun tjinkonuu kjuasti ko tin'e'uhuun
xinkiu, chuhun yjonuu, at'aha kutsa tajun tamaha
n'ekjehenu xinkiu.

B'i ts'in tsakilya Pablo nk'ie nga Espirituhu
Ntiana tsjaniydnd xi nku ts'in kuintsubad

16 Kui nga b'a tixihinnuu. Tintsuboo xi nku
ts'in mjehe Espirituhu Ntiana. Najmi tu n'o ni
xi tinchjaha animanuu. 17 At'aha ni xi nchjaha
animand fi kontraha Espirituhu Ntiand, ko Es-
piritu fi kontraha ni xi nchjaha animana. Satékjo
ngajoo, ko tu ngat'ahangab'a manajmijun batex-
umohoo yjonuu. 18 Tunga tsa Espirituhu Ntiana
titsjaniyanuu, tsuhu ra ma nga najmi tijianenuu
kjuatéxuma xi kin'ekjas'ehen Moise.

19 Yaha nk'ie nga ni xi nchjaha animaha xuta
ts'in. Chuba fantukohd xinkjin, ts'in ni xi si
nginkun Ntiand, najmi chuminihi b'éch'ohg yjoho,
20 benkjun ntia xi ntsja xuta ts'inndaha, ts'in tj'e, fi
kontraha xinkjin, b'ésiko xinkjin, nchinij, ts'in un-
kie xinKjin, ts'inxkihin xinkjin ni xi tjihin, kjuachan
b'éntje ko Xin ma fijakuke xinkjin, 21 ni xi tjihin xuta
xingisoo mjehe, ma ch'i, ko tu nku ngatitsuhun
incha mjehe ts'iin. Ngayjee ni xu'bi ko kj'ai sa
ni xi nkuahu ni xu'bi incha ts'in xuta xi ts'in ni xi
nchjaha animaha. Tits'inkj'aitsjennuu nd'ai xi nku
nga ta kixinnuu nga tjuhun. Xuta xi b'a tiincha
ts'In najmi tsuhu ra nga Ntiana kuatéxumaha.

22Tunga Espirituhu Ntiand bi ts'in s'end kjuatjo,
kjuatsjo, kjuajyu ko kjuatsenta. Ts'in ya nga
bisinkaa xinkida, nga nda s'eya animand, nga Kixi
n'etjusaan ni xi nda, 23 nga nimakjua n'e maa
yjona, ko nga k'uéch'o subadha yjona ni xi tjin.

Nk'ie nga n'eé ni xu'bi, najmi tjin kjuatéxuma
xi k'léch'ond. 24 Ko xuta xi ts'e Cristo Jesu ja
kingjat'akruu animaha, anima ngatitsun xi mjehe
ko fasihin ni ch'onk'un xi tjin asunntee. 25 Tsa
Espirituhu Ntiana tintsuba tik'uvhunna nd'ai, ta
tjennteheé nga Espiritu katsjaniydna. 26 Najmi tu
nk'an'esjeé yjona. Najmi tu n'estihii xinkia. Najmi
tu kas'end kjuanchini.

6

B'i ts'in tsakilya Pablo nk'ie nga tjihin nga

kuisinkaa xinkid

1Tun ja nts'e, tsa yo nga tjin xi tijnejin ngatitsun,
jun xi ja tintsuboo xi nku ts'in baku niyand Es-
pirituhu Ntiana tisinkoo nga chjusintjen ngahanu.
Chaso sisiun ko nimakjua n'esjo yjonuu nga b'a
n'oo, tu xi najmi ko ta jun chjut'ayak'uvhunnuu.
2 Xinkiu xi tif'ajin kjuanima b'i ngjan tisinkoo.
Nk'ie nga b'a n'00, kjuatéxumaha Cristo tin'etjusun.

3 Tsa tjin xi chuba chdnka suba kuihi k'uasje
yjoho nk'ie nga yaha nk'ie nga najmi b'a tjin ni
Xi tibaku, ta kuihi tib'anacha subaha yjoho. 4 Nga
nkunkaa tjihin nga chase sisihiin tsa b'a tjin ni xi
tin'eé. B'a ts'in tsjo k'Uéhend ngat'aha ni xi tin'eé,
najmi ngat'aha ni xi tits'in kj'ai xuta. 5 At'aha nga
nkunkdaa ch'anji ch'anjinda ni xi tin'eé.

6 Xi tibangiya éhen Ntiand tjihin nga kuakjdnyako
Xi tibaktlyaha ngayje tikja ni xi nda tisakuhu.

7Najmi tu ch'anachoo yjonuu. Ndaha nku najmi
ma tsutonko Ntiana. At'aha ni xi k'uéntje xuta,
kui nihi xi sakt ngédha ra. 8 Xi tits'in ni xi nchjaha
animaha, kui xi xi nku joyaha tsa xujma xi najmi

nda tib'éntje. Chan xi Kkj'udya, kui xi ngabayoo.
Tunga xi tits'in ni xi bakuyaha Espirituhu Ntiana,
kui xi xi nku joyaha tsa xujma xi nda tib'éntje.
Chan xi kj'uaya, kui xi kjuatik'uun. At'aha Es-
pirituhu Ntiana ts'iink'iéjfia tik'un sihin. 9 Kui nga
najmi tu n'ekjentaha rad yjond nga n'eé ni xi nda.
At'aha tsa najmi n'ekjeheé tak'adn, kuichu nistjin
nga chj'ayaa chahannixiy'entjeé. 10Kuib'a maha,
nda n'ehe rad tu yaha ni xki xki nga sakuntena
nga b'a n'eé. Ko 'yun nda n'e sahaa ja nts'eé xi ta
s'ejihin Ntiana.

B'i ts'in kits'inkje Pablo xujuin

11 An suba suba tits'inntinuu. Chasoo nga xi ihi
ntu xi tib'et'dnuu.

12 Xi tiincha ts'in kjua'yuhunnuu nga n'enuu ni
circuncision, b'atiincha ts'in at'aha mjehe nganda
skuehe xuta. Najmi mjehe nga n'e unkie, kui
nga najmi y'énjjmihi nga nku tutu Cristo xi kis'et'a
kruu ts'ink'anki xuta. 13 Ta ndaha ja xi n'ehe ni cir-
cuncision najmi ts'intjusun ni xi tjit'a kjuatéxumoo.
Ni xi mjehé ra joo nga n'enuu ni circuncision tu xi
nk'a k'uasjehe yjoho nk'ie nga kuinchjanijmiyaha
nga kui ngat'aha tjit'ahanuu kui chubo. 14 An bi,
najmi mjena tsa nk'a k'uasjé yjona ngat'aha ni
Xi tits'ian. Nku tutuhu ni xi Kkits'in Nda Ntiana
Jesucristo t'a kruy, kui nihi xi b'asjé chankakohona
yjona. T'a kruu xu'bo k'ien ni asunnte xi nchjana
ko an ta tsaya yo. 15 Najmi chumi ni chjihj ra tsa
kin'end ko tsa najmi kin'end ni circuncision. Ni
xi chji nihi ra, nk'ie nga Ntiana Kits'in mana xuta
tsetse. 16 Ntiand katsjdha kjuajyu ko katasinko

ngayjee xuta xi b'a ts'in tjintu Xi nku ts'in titsjaniya
kjuatéxuma xu'bi ko xi kjuaxi nga xutaha Ntiana.

17 Nd'ai tib'aha ra nga najmi ta mjehena tsa
tjin Xi tsjdna kjuasti. At'aha yjonintena yjajnu
chubaha ni xi kin'ena. Kui xi tibakuchji nga Jesu
tits'inxat'aha.

18J4 nts'e, katsejihin animanuu kjuandaha Nda
Ntiana Jesucristo. B'a katuma.

